
Diolch i'r Pwyllgor Newid Hinsawdd, yr Amgylchedd a Seilwaith am ei adroddiad ar Fil
Seilwaith (Cymru), a gyhoeddwyd ar 24 Tachwedd 2023.

Yn fy ymateb i argymhelliad 2, cytunais i ddarparu amserlen ar gyfer yr is-ddeddfwriaeth
sy'n deillio o'r Bil. Mae'r amserlen ynghlwm fel atodiad i'r llythyr hwn.

Wrth baratoi ar gyfer y gwaith hwn, rwy'n ymwybodol y bydd y Senedd yn craffu eto ar y BIl
a'n bod wedi datgan ein bwriad i’r ymgysylitu ar yr is-ddeddfwriaeth fod yn agored ac yn
ystyrlon. Fe all y ddwy ystyriaeth effeithio ar gynnwys yr is-ddeddfwriaeth, a'r modd y cant
eu gwneud. Mae'r amserlen felly yn dangos sut ydym yn disgwyl ar hyn o bryd y caiff y
ddeddfwriaeth ei datblygu.

Atodiad 1: cynigion ar gyfer eu gweithredu

Amserlen

e Datganiad trosiannol o fwriad y polisi: gaeaf 2023/24
Ymagysylltu / Ymgynghoriad 1: gwanwyn/haf 2024
Ymagysylltu / Ymgynghoriad 2: haf/hydref 2024
Rheoliadau hydref-gaeaf 2024/25
Gweithredu: canol 2025

Datganiad o fwriad v polisi: darpariaethau pontio.

Yn fy ymateb i argymhelliad 6, nodais fy mod yn bwriadu egluro'r trefniadau pontio yn
fanylach, hynny cyn yr ymgynghoriad ehangach ar yr is-ddeddfwriaeth. Bydd datganiad
diwygiedig o fwriad y polisi fydd yn esbonio’'n fanwl ein cynigion cyfredol yn cael ei gyhoeddi
yng ngaeaf 2023/24.

Ymagysylltir ymhellach & rhanddeiliaid a bydd canlyniad hynny'n llywio'r cynigion hyn. Mae
sgyrsiau a rhanddeiliaid wedi dechrau yn dilyn y sesiynau craffu.

Ymaysylltu / Ymgynghoriad 1
Rwy'n rhagweld y bydd yr ymgynghoriad cam cyntaf yn ymdrin & ffioedd ac ag ymgysylitu /
ymgynghori cyn ymgeisio.

Rwy'n rhagweld y bydd yr ymgynghoriad hwn yn ‘alwad am dystiolaeth' agored iawn gan fy
mod am gasglu cymaint o dystiolaeth & phosibl cyn penderfynu'n derfynol ar bolisi. Bydd y
papur yn disgrifio'r broblem y bydd angen ei datrys a'r amcanion y bydd angen eu cyflawni
gan gymell ymateb manwil.

Bydd y dystiolaeth a gesglir yn llywio ail ymgynghoriad manwl ar y materion hyn.

Ymgysylltu / Ymgynghori 2

Rwy'n rhagweld y bydd yr ail gyfres o0 ymgynghoriadau yn ymdrin & phob maes polisi. Bydd
yr ymgynghoriadau hyn yn cynnwys cynigion manwl, er mwyn i ymatebion allu canolbwyntio
ar gynnwys y rheoliadau terfynol. Er fy mod yn bwriadu cyhoeddi cynigion manwl, rwy'n
ymwybodol y byddwn dal wrthi'n ffurfio'n polisiau ar y pryd, ac felly yn annhebygol o
gynnwys deddfwriaeth ddrafft.

Is-ddeddfwriaeth

Bydd yr is-ddeddfwriaeth yn cael ei datblygu yn ystod ac ar 8l y cyfnod ymgynghori. Er bod
nifer o bwerau gwneud rheoliadau yn y Bil, rwy'n rhagweld y byddan nhw'n cyfateb i OSau
6-8. Rwy'n rhagweld y bydd yr OSau yn cael eu grwpio fel a ganlyn:

Rheoliadau Seilwaith (Ceisiadau: Ffurfiau a Gweithdrefnau Rhagnodediq) (Cymru)
¢ Nodi materion ynghylch cael gwybodaeth am dir;
e Nodi gofynion y weithdrefn cyn ymgeisio, gan gynnwys gofynion hysbysu a
chyhoeddusrwydd;
¢ Nodi'r gofynion o ran cyflwyno a dilysu cais, gan gynnwys ffurflenni, cynnwys y cais
a'r amserlen dilysu;
Cyhoeddusrwydd ac ymgynghori ar y cais;
Nodi pwy y mae'n rhaid ymgynghori & nhw, h.y. "ymgyngoreion statudol";
Nodi'r broses ymgeisio ar gyfer newid cydsyniadau;
Y weithdrefn ar gyfer gwneud gorchymyn yn sylweddol wahanol i'r hyn y gwnaed cais
amdano;




¢ Hysbysiad o benderfyniad a rhesymau dros y penderfyniad.

Rheoliadau Ffioedd Seilwaith (Cymru)
e Nodi lle gellir talu ffi am gyflawni swyddogaethau a gwasanaethau cydsynio seilwaith,
neu swyddogaeth a gyflawnir drwy orchymyn o dan adran 127;
e Pennu'r dull ar gyfer cyfrifo'r ffi sydd i'w dalu.

Rheoliadau Seilwaith (Partion & Buddiant a Darpariaethau Rhagnodedig Amrywiol) (Cymru)

e Nodi materion ynghylch ceisiadau dan gyfarwyddyd o dan adran 22 a 24, gan
gynnwys y cyfnod ymateb i gais, a'r categoriau o geisiadau y caniateir eu
cyfarwyddo;

e Darparu gwybodaeth i CNC, awdurdodau lleol a Gweinidogion Cymru am y gofyn i
ddarparu gwasanaethau cyn ymgeisio;

¢ Nodi materion ynghylch cadw'r gofrestr a rhoi hysbysiadau;

e Nodi rhai cydsyniadau a thrwyddedau ac ati, y gellir dileu'r gofyn amdanynt mewn
gorchymyn cydsyniad datblygu;

¢ Rhagnodi nifer o faterion amrywiol megis hyd gorchymyn cydsyniad datblygu ac
eithrio rhai camau o'r diffiniad o "weithred berthnasol".

Y Rheolau Seilwaith (Gweithdrefn Archwilio) (Cymru)

e Manylion y weithdrefn ar gyfer archwilio ceisiadau o'r fath, gan gynnwys penderfynu
ar y weithdrefn sydd i'w dilyn, a'r weithdrefn i'w dilyn wedi hynny o dan sylwadau
ysgrifenedig ac mewn gwrandawiad neu ymchwiliad,

¢ Newidiadau lle rhoddir cyfarwyddyd sy'n cyfyngu ar ddatgelu tystiolaeth oherwydd
diogelwch cenedlaethol.

Rheoliadau Seilwaith (Caffael Gorfodol) (Cymru)
e Rhagnodi'r ffurflenni y mae'n rhaid eu defnyddio mewn cysylltiad & chaffael rhai
mathau o dir yn orfodol;
e Nodi'r weithdrefn sydd i'w dilyn lle cynigir cynnwys mewn gorchymyn sy'n rhoi
cydsyniad datblygu, ddarpariaeth sy'n awdurdodi caffael tir yn orfodol nad oedd
wedi'i chynnwys yn y cais am y gorchymyn.

Arall
¢ Mae'n debygol hefyd y bydd yna offerynnau statudol i ddelio & newidiadau
canlyniadol ac i gychwyn darpariaethau.



